
Na osnovu člana IV. 4. a) Ustava Bosne i Hercegovine, Parlamentarna skupština Bosne i 

Hercegovine, na 43. sjednici Predstavničkog doma, održanoj  28. februara  2013. godine, i na 28. 

sjednici Doma naroda, održanoj 16. aprila 2013. godine, usvojila je   

 

 

ZAKON O IZMJENAMA I DOPUNAMA 

 ZAKONA O ZAŠTITI NOVIH SORTI BILJA 

U BOSNI I HERCEGOVINI 

 

Član 1. 

 

U Zakonu o zaštiti novih sorti bilja u Bosni i Hercegovini ("Službeni glasnik BiH", broj 14/10), u 

članu 2. stav (1) tačka a) alineja 1) riječi: "koje je kreiralo ili otkrilo, razvilo ili proizvelo novu 

sortu" zamjenjuju se riječima: "koje je kreiralo ili otkrilo i razvilo novu sortu". 

 

U alineji 3) riječi: "koje je pravni sljednik lica koje je kreiralo ili otkrilo, razvilo ili proizvelo 

novu sortu" zamjenjuju se riječima: "koje je pravni sljednik lica koje je kreiralo ili otkrilo i 

razvilo novu sortu". 

 

U tački d) alineja 3) riječi: "sistematskom jedinicom" zamjenjuju se riječju "cjelinom".  

 

Tačke f) i g) brišu se. 

 

Dosadašnje tač. h), i), j), k), l), m), n), o) i p) postaju tač. f), g), h), i), j), k), l), m) i n). 

 

U tački m) riječ "država" briše se. 

 

Član 2. 

 

U članu 6. stav (1) riječ "sticanjem" zamjenjuje se riječju "dodjeljivanjem". 

 

U stavu (2) tačka e) briše se. 

 

 

 

Član 3. 

U članu 7. stav (5) briše se. 

Član 4. 

 

U članu 8. stav (1) riječi: "do dana podnošenja zahtjeva. " zamjenjuju se riječima: "u vrijeme 

podnošenja zahtjeva. ", a riječi: "općepoznatom do dana podnošenja zahtjeva, " zamjenjuju se 

riječima: "općepoznatom od dana podnošenja zahtjeva, ". 

 

Stav (2) briše se. 

 

Član 5. 

 

U nazivu člana 10. riječ "Postojanost" zamjenjuje se riječju "Stabilnost". 

 

U stavu (1) riječ "postojanom" zamjenjuje se riječju "stabilnom". 

 

 

 

Član 6. 

 

U članu 12. stav (6) mijenja se i glasi:  

" (6) Dokumentacija o reprodukcijskom materijalu sorte smatra se službenom tajnom i bit će 

tretirana kao povjerljiva informacija. " 

 

 

Član 7. 

 

U članu 14. stav (1) na kraju teksta dodaje se nova rečenica koja glasi: "Datum podnošenja 

zahtjeva neće biti uključen u kasniji period." 

 

 

Član 8. 

 

U članu 21. stav (4) riječi: "u okviru stava (2) " zamjenjuju se riječima: "u okviru stava (3) ". 

 

Iza stava (6) dodaje se novi stav (7) koji glasi: 

 

" (7) U osnovi izvedena sorta može se dobiti, naprimjer, odabirom prirodnog ili umjetnog 

mutanta ili neke somaklonirane sorte, odabirom jedne jedinke sorte među biljkama izvorne sorte, 

povratnim ukrštanjem ili preobražajem putem genetskog inženjeringa. " 

 

 

Član 9. 

 

 U članu 27. tač. c) i d) brišu se.  

Član 10. 

 

U članu 28. stav (2) na početku se dodaje nova rečenica koja glasi: "Naziv mora omogućiti 

identifikaciju sorte. " 

 

 

Član 11. 

 

U članu 29. stav (1) tačka c) riječi: "a lice koje ima na to pravo nije podnijelo tužbu u skladu s 

ovim zakonom" zamjenjuju se riječima: "osim ako se ono ne prenese na lice koje na to ima 

pravo. " 

Iza stava (1) dodaje se novi stav (2) koji glasi:  

 

"(2) Nijedno oplemenjivačko pravo ne smije se poništiti ili proglasiti nevažećim iz drugih 

razloga osim navedenih u stavu (1) ovog člana". 

 

Dosadašnji st. (2) i (3) postaju st. (3) i (4). 

 

 

Član 12. 

 

U članu 30. stav (1) tačka b) riječi: "od 30 dana" zamjenjuju se riječima: "od 60 dana". 

 

Iza stava (1) dodaje se novi stav (2) koji glasi:  

 

"(2) Nijedno oplemenjivačko pravo ne može se ukinuti iz drugih razloga osim onih navedenih u 

stavu (1) ovog člana." 

Dosadašnji stav (2) postaje stav (3). 

 

 

Član 13. 

U članu 34. stav (2) briše se. 

 

Dosadašnji st. (3), (4), (5) i (6) postaju st. (2), (3), (4) i (5). 

 

U stavu (3) iza riječi "plaćati" dodaje se riječ "pravičnu". 

Član 14. 

 

Ovaj zakon stupa na snagu osmog dana od dana objavljivanja u "Službenom glasniku BiH". 

 

 

 

Broj: 01,02-02-1-2/13 

16. aprila 2013. godine 

Sarajevo 

 

 

 

 

             Predsjedavajući                                                                  Predsjedavajući 

         Predstavničkog doma                                                               Doma naroda 

    Parlamentarne skupštine BiH                                            Parlamentarne skupštine BiH 

 

           dr. Božo Ljubić       Sulejman Tihić 

 

 

 

 

 

 

 

 

 

 

 

 

 

 

 

 

 

 

 

 

 

 


